
Emmas Dag 
 
Klock halvig söven, 
mien Wecker pingelt luut, 
Opstahn mutt ik, 
üm söven rut ut Huus. 
 
Eerst recken un strecken, 
mi waschen, Kledaasch antrecken. 
Denn loop ik na de Köök, 
wo dat Fröhstück op mi töövt. 
 
Müsli, Joghurt un Banaan, 
eet ik morgens richtig geern. 
Dorto Früchtetee oder Kakao, 
fröhstücken – dat kann ik ganz gau. 
 
Op mien Fohrrad fohr ik na School, 
Man bi Regen, loop ik to Foot. 
Klock acht, de Ünnerricht fangt an, 
Hüüt is Mathe op den Stünnenplaan. 
 
Reken un Tallen finn ik goot, 
aver ok Düütsch un Kunst maakt mi Spaaß. 
Paul sitt in de Klass neven mi, 
wi sünd tosamen en super Team. 
 
De Ünnerricht is Klock een vörbi, 
Middag eet ik in de School oder to Huus bi mi. 
Namiddags kann ik en AG besöken 
oder na de Schoolarbeiden spelen. 
 
Tüffel will denn rut na buten, 
stünnenlang dör Wald un Wischen lopen. 
Un kloor schall ik ok mit em spelen, 
He mag Stock smieten un de Ball mutt rullen. 
 
Geern hölp ik mien Öllern in de Köök, 
bün ok veel bi Oma un Opa to Besöök. 
Opa vertellt mi denn Geschichten, 
un Oma leest mit mi Gedichten. 
 
Un wo süht dat bi di ut, 
kummst du morgens goot ut’t Bett rut? 
Wat maakst du den ganzen Dag? 
Vertell dat eenfach mal op Platt! 
 
Karen Nehlsen 


